
Na osnovu člana 250. Zakona o tržištu vrijednosnih papira Brčko distrikta BiH („Službeni 

glasnik Brčko distrikta BiH“ broj 10/26 od 08.04.2026.god.) člana 10. Statuta Komisije za 

vrijednosne papire Brčko distrikta BiH i Odluke o raspisivanju javnog konkursa, broj: 02-

15.01-461/26-1 od 13.10.2026.godine. Komisija r a s p i s u j e 

 

JAVNI KONKURS  

za prijem člana Komisije 

1. Član Komisije 

 

Zvanje: Član Komisije 

 

Opis poslova radnog mjesta i odgovornosti: 

- Inicira donošenje zakona i propisa Komisije iz njene nadležnosti rada; 

- Učestvuje u donošenju pojedinačnih akata i propisa iz nadležnosti Komisije; 

- Učestvuje u donošenju odluka o izdavanju dozvola i odobrenja iz nadležnosti 

Komisije; 

- Predlaže Komisiji poduzimanje mjera i aktivnosti radi kontrole poštovanja 

pravila uobičajene trgovine i lojalne konkurencije u trgovini vrijednosnih 

papira; 

- Predlaže Komisiji poduzimanje mjera i aktivnosti radi vršenja nadzora u skladu 

sa zakonom; 

- Predlaže Komisiji preduzimanje i nadgledanje mjera kojima se osigurava 

zaštita interesa investitora;  

-   Učestvuje u donošenju pravila prometa vrijednosnih papira na osnovu 

povlaštenih informacija; 

- Predlaže Komisiji obustavljanje izdavanja i prometa pojedinih vrijednosnih 

papira i poduzima druge aktivnosti u slučaju manipulacija ili špekulacija u 

prometu ili kada procijeni da su tim aktivnostima ugrož eni interesi investitora i 

javnosti, ili one nisu u skladu sa zakonom i drugim propisima; 

- Predlaže donošenje propisa o načinu čuvanja dokumentacije za poduzeća za 

poslovanje s vrijednosnim papirima; 

- Učestvuje u donošenju propisa o  obaveznom sadržaju informacija koje 

moraju biti objavljene svim dioničarima i javnosti od lica koja vrše 

distribuciju vrijednosnih papira javnom ponudom; 

- Prati i proučava stanje i kretanje na tržištu vrijednosnih papira i po potrebi 

izvještava Komisiju o zapažanjima; 

- Predlaže  Komisiji  sprovođenje prethodnih  radnji u slučaju povrede 

zakonskih odredbi i drugih propisa;     



- Predlaže Komisiji pokretanje upravnog spora radi zaštite investitora; 

- Učestvuje u pripremi informacija radi širenja znanja o djelovanju tržišta 

vrijednosnih papira; 

- Predlaže Komisiji saradnju sa drugim Komisijama za vrijednosne papire, 

registrima, berzama i drugim srodnim  institucijama u zemlji i inostranstvu;  

- Predlaže Komisiji aktivnosti u cilju što kvalitetnijeg vođenja knjiga i 

registara u skladu sa odredbama ovog zakona; 

- Učestvuje u donošenju propisa Komisije kojima se utvrđuje iznos takse za 

usluge pod njenom nadležnošću; 

- Predlaže Komisiji poduzimanje mjera iz njene nadležnosti u vezi sa Zakonom o 

sprečavanju pranja novca i finansiranja terorističkih aktivnosti; 

- Predlaže Komisiji poduzimanje ostalih mjera u skladu sa zakonskim ovlastima; 

- Obavlja druge poslove po nalogu Predsjednika Komisije. 

Potrebne kvalifikacije: 

- Visoko obrazovanje pravne ili ekonomske struke, najmanje 240 ECTS, 

- deset godina profesionalnog iskustva u oblasti tržišta vrijednosnih papira, stečenog 

radom u međunarodnim organizacijama, stranim regulatornim tijelima i uređenim 

tržištima, međunarodnim finansijskim institucijama ili na međunarodnim projektima 

tehničke pomoći, bilo da se radi o iskustvu stečenom u oblasti regulatora, bilo o iskustvu 

u radu berze ili drugog uređenog javnog tržišta. 

- poznavanje rada na računaru (WORD, EXCEL, internet i elektronska pošta). 

 

Pod radnim iskustvom na međunarodnom tržištu kapitala podrazumijeva se dokazivo 

profesionalno angažovanje na poslovima koji direktno uključuju: 

a) rad u stranim ili međunarodnim finansijskim institucijama, investicionim fondovima, 

berzama ili regulatornim tijelima za tržište kapitala izvan Bosne i Hercegovine; 

b) rad na poslovima strukturiranja i izvršenja dualnog listiranja kompanija na svjetskim i 

regionalnim berzama; 

c) upravljanje portfolio investicijama, strukturiranje kompleksnih finansijskih instrumenata ili 

regulaciju i nadzor nad radom subjekata na stranim tržištima kapitala; 

d) pravno ili ekonomsko savjetovanje u oblasti prekograničnih transakcija vrijednosnih papira 

i digitalne/kripto imovine na međunarodnom nivou. 

 

Dokazi o radnom iskustvu na međunarodnom tržištu kapitala 

Kandidati su dužni dokazati kumulativnim ili pojedinačnim dostavljanjem sljedećih 

dokumenata: 

- Službene potvrde ili certifikati poslodavaca: Potvrde izdate od strane stranih ili 

međunarodnih finansijskih institucija (banke, investicioni fondovi, berze) ili stranih 

regulatornih tijela (npr. SEC, FCA, ESMA i sl.) koje sadrže jasan opis poslova, 

poziciju kandidata i tačan period angažmana. 

- Međunarodno priznate profesionalne licence i certifikati: Važeće licence za rad na 

tržištu kapitala izdate od strane inostranih regulatora ili priznatih međunarodnih 

organizacija (npr. CFA - Chartered Financial Analyst, FRM - Financial Risk 

Manager, licence za brokera/investicionog savjetnika izdate u inostranstvu). 



- Izvodi iz zvaničnih registara regulatornih tijela: Javni ili službeni izvodi iz 

registara stranih komisija za vrijednosne papire koji dokazuju da je kandidat bio 

registrovan kao ovlašteno lice, član uprave ili nadzornog odbora subjekta pod 

nadzorom. 

- Ugovori o angažmanu i autorski radovi/projekti: Za konsultantske poslove – 

ugovori o pružanju savjetodavnih usluga u prekograničnim transakcijama, spajanju i 

pripajanju (M&A) ili dualnom listiranju, praćeni potvrdama klijenata o uspješno 

realizovanom projektu. 

Svi dokumenti koji su izdati na stranom jeziku moraju biti dostavljeni u ovjerenoj kopiji 

zajedno sa zvaničnim prevodom na jedan od službenih jezika u Bosni i Hercegovini, 

urađenim od strane ovlaštenog sudskog tumača. 

Ukoliko su dokumenti izdati u državi koja nije potpisnica Haške konvencije, isti moraju biti 

propisno legalizovani/nadovjereni u skladu sa zakonom. 

Kandidat u prijavi navodi da li ispunjava uslove koji su navedeni u konkursu, a original ili 

ovjerene kopije odabrani kandidat će dostaviti u roku od 10 dana od dana uručenja odluke o 

izboru. U slučaju da ne dostavi dokumente u navedenom roku sljedeći kandidat sa rang liste 

će biti izabran za člana komisije pod istim uslovima za dostavljanje dokumentacije. 

 

- Broj izvršilaca: (2) dva 

- Bruto plata: 6.200,00KM 

 

Na Konkurs se može prijaviti kandidati koji pored navedenih uslova ispunjavaju i sljedeće 

opće uslove: 

a) nije pravosnažno osuđivan za krivična djela i da se protiv njega ne vodi krivični postupak, 

osim za krivična djela protiv sigurnosti javnog saobraćaja, 

b) u prethodne tri godine nije disciplinski kažnjavan za teže povrede službene ili radne 

dužnosti.  

 

Prijava na Konkurs se podnosi na obrascu Komisije za vrijednosne papire sa tačnim i istinitim 

podacima te mora biti čitko popunjena i svojeručno potpisana. 

 

Konkurs je otvoren od 19.10.2026. godine do 30.10.2026. godine. 

 

Prijave se mogu dostaviti poštom ili lično na adresu Komisije za vrijednosne papire, Bosne 

Srebrene 28, Brčko, najkasnije do 30.10. 2026. godine do 14.30 sati. 

 

 

                                                                                                   Predsjednik 

Komisije za vrijednosne papire 

                                                                                                 Brčko distrikt BiH 

 

_________________________ 

Muamer Ahmetspahić, dipl.oec. 

                                                                                                     

 


